Skipulags- og byggingarnefnd


83. fundur skipulags- og byggingarnefndar Hveragerðisbæjar var haldinn þriðjudaginn  6. maí 2008, kl. 17:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Guðrún Friðriksdóttir, Kristín Dagbjartsdóttir, Róbert Hlöðversson og Eyjólfur K. Kolbeins, sem mætti í forföllum Antons Tómassonar. Ennfremur sátu fundinn Ármann Ægir Magnússon, fulltrúi fatlaðra, Snorri Baldursson, slökkviliðsstjóri og Guðmundur F. Baldursson skipulags-  byggingarfulltrúi, sem skráði fundargerð í tölvu. 
Eyþór H. Ólafsson formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun. Formaður lagði fram tillögu um að liður 3 í fundarboði falli niður, sem samþykkt var samhljóða. Eftirfarandi mál voru tekin fyrir:

1. Aðalskipulag Ölfus, virkjanasvæði við Hverahlíð og Bitru, línulagnir, tvöföldun Suðurlandsvegar og mislæg gatnamót.

Lagt fram bréf frá Landmótun, dags. 21/04/2008 ásamt tillögu að breytingu á aðalskipulagi Ölfus 2002-2014, greinargerð og umhverfisskýrslu, dags. 29/01/2008.  Athugasemdafrestur við tillöguna er til 13. maí nk. Breytingartillagan felur í sér:

   1.  Nýtt iðnaðarsvæði við Hverahlíð.

   2.  Nýtt iðnaðarsvæði við Bitru.
   3.  Breikkun Suðurlandsvegar og þrjú ný mislæg gatnamót.

   4.  Lagningu háspennujarðstrengs ,,Bitra/Hverahlíð/Kolviðarhóll”, Sogslína 2 er tekin út.

   5.  Breytingu á hverfisvernd í kringum Hverahlíð, hverfisvernd aflétt að hluta.

   6.  Breytingu á vatnsvernd, vatnsvernd aflétt kringum Bitru og Hverahlíð
   7.  Breytingu á niðurrennslisvæði við Þrengslaveg, svæðin minnkuð.
Afgreiðsla: 
1) Að mati nefndarinnar er það landsvæði, sem Bitruvirkjun nær til og næsta nágrenni þess, afar sérstætt frá náttúrunnar hendi og hefur þess vegna mikið varðveislugildi.  Nefndin telur því að friða eigi þennan hluta Hengilssvæðisins til allrar framtíðar fyrir virkjanaframkvæmdum svo og öðrum meiriháttar breytingum á landi.  Nefndin leggur áherslu á að svæðið verði eins ósnortið og kostur er og haldi þannig gildi sínu sem eftirsótt útivistarsvæði.  Nefndin telur þessi rök gegn virkjun við Bitru ekki eiga við í sama mæli um Hverahlíðarvirkjun. 
2) Nefndin lýsir sérstökum áhyggjum af því að Reykjadalur og nágrenni verði á löngum tímabilum hugsanlega óhæfur til útivistar vegna mengunar. Mikil hætta er því á að ferðaþjónusta skaðist af völdum fyrirhugaðra virkjunarframkvæmda með því að það bakland sem hún byggir á verði ónothæft með einhverjum hætti. Ferðaþjónusta er verulegur hluti af afkomu íbúa í Hveragerði og nágrenni.  Undanfarin ár hefur hallað undan garðyrkju í Hveragerði, önnur athafnastarfsemi í bænum er smá í sniðum og vegna landfræðilegra aðstæðna er iðnaðaruppbygging nánast útilokuð.  Því er mikilvægt fyrir íbúa bæjarins að þær atvinnugreinar, sem til staðar eru skaðist ekki.
3) Nefndin telur ekki ásættanlegt að borholur við Bitru verði látnar blása á framkvæmdatíma virkjunarinnar og til viðhalds til framtíðar. Þannig skapast veruleg hætta á að loftmengun berist yfir bæinn. Hveragerði skilgreinir sig  sem heilsu- og ferðamannabæ og í bænum er m.a. dvalarheimili, hjúkrunarheimili, heilsustofnun, hótel og gistiheimili.  Öll loftmengun skaðar ímynd bæjarins sem heilsu- og ferðamannabæ.  Auk þess er ekki hægt að bjóða íbúum bæjarins upp á lofmengun til lengri eða skemmri tíma.

Lítill munur er á virkjunaráformum við Bitru og við Hverahlíð í þessu sambandi þar sem fjarlægðin frá bænum er álíka lítil. Hinsvegar, að teknu tilliti til ríkjandi vindátta og fleiri þátta, þá þykir nefndinni ekki nægilegt tilefni til að lýsa yfir andstöðu við virkjun við Hverahlíð eins og hún er áformuð samkvæmt fyrirliggjandi aðalskipulagstillögu. 
4) Nefndin fagnar þeirri viðleitni OR að minnka umhverfisáhrif virkjananna m.a. með áformum um hreinsun brennisteinsvetnis og að gera virkjanirnar og mannvirki tengd þeim eins lítið áberandi í umhverfinu og kostur er. Nefndin telur það algera forsendu fyrir framkvæmdum við Hverahlíð að þessar ráðstafanir verði gerðar þar og jafnframt í Hellisheiðarvirkjun. Nefndin telur hinsvegar að Bitrusvæðið sé þess eðlis að slíkar ráðstafanir dugi þar ekki.

5) Að mati nefndarinnar er ekki hægt að tryggja nægilega öryggi vatnsbóla í Hveragerði og nágrenni verði af virkjanaframkvæmdum við Bitru.  Auk þess er mikil hætta á mengun á vatnasvæði Varmár, sem eyðilagt gæti líf í ánni  t.d. ef óhapp yrði á svæðinu eða  vandamál  við niðurrennsli affallsvatns.  Nefndin telur að ekki séu forsendur til að minnka vatnsvernd á áhrifasvæði virkjana í þeim mæli sem gert er ráð fyrir í tillögunni.
Nefndin leggur til við bæjarstjórn að hún mótmæli harðlega öllum áformum um virkjun við Bitru og vísar jafnframt í athugasemdir við frummatsskýrslu fyrir Bitruvirkjun, sem gerðar voru á fundi nefndarinnar dags. 6/11/2007 og við tillögu að aðalskipulagi Ölfus ,,Iðnaðarsvæði Hellisheiði og tengdar framkvæmdir” sem gerðar voru á fundi nefndarinnar dags. 4/12/2007.
2. Arnarheiði 20, 22 og 24, ósk um stækkun lóðar.

Lagt fram bréf, dags. 13/04/2008, frá lóðarhöfum lóðarinnar Arnarheiði 20, 22 og 24, þar sem óskað er eftir því að lóðin breikki um 8 metra til norðausturs.

 Afgreiðsla: Teikningarnar fela í sér breytingu á samþykktu deiliskipulagi dags. 29/03/1996. Að mati nefndarinnar er breytingin óveruleg, sbr. 2. mgr. 26. gr. skipulags- og byggingarlaga nr. 73/1997.  Nefndin leggur til að tillaga að breyttu deiliskipulagi fari í ítarlega grenndarkynningu, sbr. 7. mgr. 43. gr. laganna.
3. Austurmörk 9, fjarskiptaloftnet, umsókn um byggingarleyfi.

Sótt er um byggingarleyfi fyrir fjarskiptaloftneti með tilheyrandi búnaði.
Umsækjandi er  Hjálparsveit skáta Hveragerði, kt. 580876-0139 og Ræktunarmiðstöðin sf, kt. 520989-1619, Austurmörk 9, 810 Hveragerði.
Umsókn er dagsett: 22/02/2008.

Meðfylgjandi aðaluppdrættir eru dagsettir: 17/03/2008.

Aðalhönnuður er Gunnar Guðnason, kt. 010151-3689.
Afgreiðsla: Samþykkt samhljóða.
Fleira ekki gert og fundi slitið kl. 17:57.
Næsti fundur verður haldinn þriðjudaginn 20. maí nk. kl. 17:00.

